
„საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილებაში ცვლილების შეტანის თაობაზე
 
მუხლი 1 
„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილებით (www.matsne.gov.ge, 22/02/2013, 470230000.10.003.017200) დამტკიცებული საყოველთაო ჯანმრთელობის დაცვის სახელმწიფო პროგრამის:

ა) მე-4 მუხლის პირველ პუნქტს დაემატოს „ე“ ქვეპუნქტი შემდეგი რედაქციით:   
„ე) 2018 წლის 15 თებერვლიდან ქ. თბილისში, სტაციონარული მომსახურების მიმწოდებელია პირი, რომელიც მეორე ჯგუფს მიკუთვნებული ფარმაცევტული პროდუქტის (სამკურნალო საშუალების) ფორმა №3 რეცეპტს აწარმოებს სპეციალური ელექტრონული სისტემის საშუალებით, მოქმედი კანონმდებლობით განსაზღვრული წესით.“;
ბ) მე-20 მუხლის მე-5 პუნქტს დაემატოს „პ“ ქვეპუნქტი:
„პ) 2018 წლის 15 თებერვლიდან მეორე ჯგუფს მიკუთვნებული ფარმაცევტული პროდუქტის (სამკურნალო საშუალების) ფორმა №3 რეცეპტის წარმოება ქ. თბილისის სტაციონარულ დაწესებულებებში, მ.შ. იმავე ფაქტობრივ მისამართზე თანაარსებულ ამბულატორიულ სტრუქტურულ ერთეულებში, უზრუნველყოს სპეციალური ელექტრონული სისტემის საშუალებით.“;
გ) 23-ე მუხლს დაემატოს 47-ე - 48-ე პუნქტები შემდეგი რედაქციით:
[bookmark: _GoBack]„47. თუ მიმწოდებელი დაწესებულება 2018 წლის 15 თებერვლიდან ყოველი მომდევნო საანგარიშო 1 თვის განმავლობაში არ აკმაყოფილებს ამ დადგენილების დანართ №1-ის მე-20 მუხლის მე-5 პუნქტის „პ“ ქვეპუნქტით განსაზღვრულ პირობებს, კერძოდ, ფორმა №3 რეცეპტის წარმოებისას არ იყენებს ელექტრონულ სისტემას, განმახორციელებელი ვალდებულია, მას დაუყოვნებლივ შეუჩეროს მიმწოდებლის სტატუსი.
48. სტაციონარული სამედიცინო დაწესებულება, რომელსაც ამ მუხლის 47-ე პუნქტის თანახმად შეუჩერდა მიმწოდებლის სტატუსი, უფლებამოსილია, მიმართოს განმახორციელებელს მიმწოდებლის სტატუსის აღდგენის თაობაზე შესაბამისი განცხადებით. განმახორციელებელი ვალდებულია, დაწესებულებას განცხადებიდან არაუმეტეს 5 სამუშაო დღეში აღუდგინოს მას მიმწოდებლის სტატუსი, დაწესებულების მიერ ფორმა №3 რეცეპტის ელექტრონული სისტემის საშულებით გამოწერის დადასტურების შემთხვევაში.“.
ა
მუხლი 2 
დადგენილება  ამოქმედდეს 2018 წლის 15 თებერვლიდან.  

